
Minnisblað - Viðbragð við manneklu í leikskólum á Ísafirði 

Málið var lagt fyrir á 44. fund skóla-, íþrótta- og tómstundanefndar þann 19. júní 2026. 
Nefndin bókaði að hún fæli starfsmönnum að vinna áfram með sviðsmyndir varðandi 
tímabundna ráðningahvata og undirbúa viðbrögð við mögulegri manneklu leikskólanna á 
Ísafirði skólaárið 2026-2027.

Staða verkefna samkvæmt bókun nefndar
Starfsmenn hafa þegar brugðist við eftirfarandi verkefnum sem nefndin fól þeim:

 Upplýsingagjöf til foreldra:
Foreldrar leikskólabarna á Ísafirði hafa þegar verið upplýstir um núverandi stöðu, 
viðbragðsáætlun og mögulegar sviðsmyndir miðað við mönnun leikskólanna.

 Undirbúningur frestunar á inntöku:
Hafinn hefur verið undirbúningur á frestun á inntöku nýrra barna komi til þess að ekki 
takist að manna stöður fyrir upphaf skólaárs.

 Skráningardagar, hvatning til foreldra:
Við upphaf nýs leikskólaárs verða foreldrar hvattir til að nýta skráningardaga aðeins ef 
brýna nauðsyn ber til verði mönnunarstaðan óbreytt.

Jafnframt er í vinnslu myndband sem sýnir kosti þess að vinna við leikskólann Sólborg og 
verður því dreift á miðla Ísafjarðarbæjar.

Heimgreiðslur
Heimgreiðslum til foreldra ungra barna er ætlað að skapa svigrúm fyrir foreldra til að annast 
börn sín á heimili á fyrstu misserum ævinnar áður en þau hefja leikskólagöngu. Úrræðið getur  
jafnframt verið mikilvægt tæki til að mæta tímabundnum sveiflum í eftirspurn eftir 
leikskólaplássum. 

Gögn um vistunartíma barna í leikskólum Ísafjarðarbæjar sýna að stór hluti barna er með 
langa dagvistun þar sem meirihluti barna er í vistun 7,5–8,5 klukkustundir á dag. Þetta 
undirstrikar að eftirspurn eftir leikskólaþjónustu er bæði mikil og krefjandi hvað varðar 
mönnun. 

Heimgreiðslur geta þannig dregið tímabundið úr þrýstingi á leikskólana og veitt 
sveitarfélaginu aukinn sveigjanleika við að bregðast við manneklu og biðlistum, án þess að 
skerða þjónustu til lengri tíma.



Biðlistar á Sólborg og Eyraskjóli haustið 2026:
Sólborg Eyrarskjól

börn með vistun á bið börn með vistun á bið
Ágúst 61 13 83 6
Sept. 60 83 4
Okt. 60 83 3
Nóv. 60 1 83
Des. 60 83 5

Sólborg rúmar ca. 85 börn þegar viðbótar leikskólaeining verður tilbúin.

Fjöldi barna sem eru með vistun til kl.14:00 eða lengur 1. ágúst 2026

<4.5 5 5.5 6 6.5 7 7.5 8 8.5 vistunartímar
Sólborg 0 0 0 2 0 6 4 23 25 fjöldi barna
Eyrarskjól 0 2 0 2 1 4 10 32 29
Grænigarður 1 0 3 0 4 7
Laufás 0 0 0 1 0 2 1 3 3
Tjarnabær 1 1 0 3 7

Mat á stöðu
Ljóst er að þrátt fyrir að búið sé að grípa til mikilvægra undirbúningsaðgerða duga þær einar 
og sér ekki til að leysa vandann. Úrslitaþátturinn er áfram hvort takist að manna stöður á 
leikskólunum. Aðgerðir starfsmanna nefndarinnar snúa fyrst og fremst að áhættustýringu, 
upplýsingagjöf og tímabundinni aðlögun þjónustu. Stjórnendur Sólborgar eru með alla anga 
úti til að reyna ná inn fleira starfsfólki. Starfsauglýsingar eru á sýnilegar á síðu Ísafjarðarbæjar 
og stjórnendur stunda einnig svokallaðar hausaveiðar.

Næstu skref
Starfsmenn hafa þegar hrint í framkvæmd þeim þáttum sem snúa að skipulagi og 
upplýsingagjöf. Til að tryggja þjónustustig leikskólanna haustið 2026 er ljóst að megináhersla 
þarf nú að vera á árangursríkar ráðningar og aðgerðir sem styðja við mönnun.
Unnið verður áfram með þær sviðssmyndir sem hafa þegar verið kynntar með það að 
markmiði að ná fullnægjandi mönnun fyrir haustið. Áfram verður unnið að útreikningum með 
fjármálastjóra á mismunandi hvötum sem nefndin óskaði eftir útfærslu á.


